
�� XX əsrin son oniliyində ikinci dəfə öz istiqlalına qovuşmuş 
Azərbaycan xalqı üçün dövlət müstəqilliyinin bərpası tariximizin 
unudulmaz hadisəsidir. Ötən illərə bir daha nəzər yetirdikdə, 
respublikamızı bu müstəqilliyə, azadlığa aparan yolların hamar 
olmadığının, bu amal uğrunda qan töküldüyünün, şəhidlər 
verildiyinin şahidi oluruq. Xüsusilə, müstəqilliyimizin ilk illəri 
xalqımız üçün çox çətin, mürəkkəb oldu. Həmin dövrdə hərc-
mərcilik və milli maraqlara zidd siyasət dərin siyasi, iqtisadi və 
sosial böhranla nəticələndi. Nə yaxşı ki, belə çətin və ağır bir dövrdə 
xalqımız son xilas yolu kimi ulu öndər Heydər Əliyevə müraciət 
etməyi seçdi.

Azərbaycanın 1969-cu ildən başlayan, 
30 ildən artıq davam edən bir dövrünə 
təsadüf edən ən yeni tarixi, həmin illər 
ərzində müstəqil dövlət kimi ölkəmizin 
və xalqımızın taleyi, ölkə həyatının bütün 
sahələrində nail olunan uğurlar müdrik 
şəxsiyyət Heydər Əliyevin adı və gələcəyə 
hesablanmış ideyaları ilə bağlıdır. Məhz 
buna görə də həmin illər Azərbaycan 
tarixinin Heydər Əliyev dövrü kimi 
qiymətləndirilir. Bu da təsadüfi deyil. “Mən 
ömrümün qalan hissəsini xalqıma bağışla-
yıram”, – deyən ümummilli lider həyatını 
müstəqil Azərbaycanın uğurlu gələcəyinə 
həsr etdi. 

1993-cü ilin iyununda – siyasi 
hakimiyyətə qayıdanda Heydər Əliyevə 
dağılmış bir ölkə miras qalmışdı. 
Hakimiyyətsizlik, hərc-mərclik, qeyri-qanuni 

silahlı birləşmələrin özbaşınalığı son həddə 
çatmışdı. Daxili qruplaşmaların hakimiyyəti 
ələ almaq uğrunda silahlı münaqişəsindən 
istifadə edən erməni hərbi birləşmələri və 
onların havadarları torpaqlarımızı işğal edir, 
rayonlar, kəndlər, tarixi-mədəni abidələr 
dağıdılır, yüz minlərlə soydaşımız öz torpaq-
larında didərginə çevrilirdi.

Bütün bunlara rəğmən, Heydər Əliyev 
ümummilli lider olaraq, respublikaya, 
siyasi hakimiyyətə xilaskarlıq missiyası ilə 
gəlmişdi. O, müstəqil Azərbaycana rəhbərlik 
etdiyi gündən qətiyyətlə, inamla bəyan 
etmişdi: “Azərbaycan dövlətinin müstəqilliyi 
əbədi olacaqdır, sarsılmaz olacaqdır, 
dönməz olacaqdır və Azərbaycanın bugün-
kü gənc nəsli gələcək Azərbaycanı daha da 
yüksəklərə qaldıracaqdır”. 

Ulu öndərin ikinci dəfə respublika 

rəhbərliyinə başladığı gündən həyata 
keçirdiyi xilaskarlıq missiyası nəticəsində 
Azərbaycan parçalanmaq, məhv olmaq 
təhlükəsindən xilas oldu və inkişaf edən 
demokratik, hüquqi, sivil bir dövlətə 
çevrildi. Siyasi uzaqgörənlik və zəngin 
idarəçilik təcrübəsi sayəsində ölkədə 
vətəndaş müharibəsinin qarşısı alındı, 
dövlətçiliyə meydan oxuyan qeyri-qanuni 
silahlı birləşmələr ləğv edildi və davam-
lı ictimai-siyasi sabitlik yarandı. Həyata 
keçirilən xarici siyasət milli maraqlarımıza 
uyğun quruldu, ictimai həyatımızın bütün 
sahələrində hərtərəfli demokratik islahatlar 
aparıldı. Ölkədə siyasi plüralizm, söz və 
mətbuat azadlığı təmin edildi. Azərbaycanın 
gələcək inkişafını şərtləndirən hərtərəfli 
şərait yaradıldı və beynəlxalq aləmə inteq-

rasiya istiqamətində düşünülmüş addımlar 
atıldı. Məhz ulu öndərin yaradıcı təfəkkürü, 
siyasi əzmi, yüksək intellekti, qətiyyəti və 
dövlətçilik səriştəsi sayəsində Azərbaycan 
öz müstəqilliyini, əbədiliyini təmin etdi, 
müstəqil, milli, demokratik dövlət quruldu 
və yaşadıldı. 

Müasir Azərbaycanın mürəkkəb və tale-
yüklü dövründə müstəqil dövlətə rəhbərlik 
missiyasını öz üzərinə götürən Heydər 
Əliyev nəinki xalqımızın ən parlaq siması, 
eləcə də, dünya siyasi elitasının görkəmli 
şəxsiyyətlərindən biri kimi tarixdə silinməz 
iz qoydu. Böyük tarixi şəxsiyyət dövlətçilik 
səriştəsi, dərin siyasi baxışları və bacarığı 
ilə bütün sədləri yararaq, qarşıya çıxan 
çətinlikləri qətiyyətlə dəf etdi. Bununla da, 
Azərbaycanı olduqca mürəkkəb zamanın 
dalğaları arasından xilas edərək, dövlətimizə 
həm bölgədə, həm də dünyada layiqli yer 
qazandırdı. 

İnkişaf etmiş dünya dövlətlərinin 
mütərəqqi və qabaqcıl təcrübəsindən istifadə 
etməklə, hüquqi islahatların aparılması 
ön plana çəkildi. Həmin dövrdə baş verən 
hadisələr də təsdiqləyir ki, ulu öndərin 
hakimiyyətdə olduğu illər ərzində bu sahəyə 
ayırdığı diqqət və qayğı Azərbaycanın 
müstəqillik dövrünün siyasi-hüquqi kon-
sepsiyasının mənbələrindən biri kimi 
dəyərləndirilməyə layiqdir.

Azərbaycan müstəqillik əldə etdikdən 
sonra yeni Konstitusiyanın hazırlanması 
zərurəti meydana çıxdı. Bunun üçün Prezi-
dent Heydər Əliyevin rəhbərliyi ilə xüsusi 
komissiya yaradıldı və Konstitusiya layihəsi 
ümumxalq müzakirəsinə çıxarıldı. 1995-ci 

il noyabrın 12-də referendumla müstəqil 
Azərbaycanın ilk Konstitusiyası qəbul 
olundu. Məlum olduğu kimi, 1918-1920-ci 
illərdə 23 ay mövcud olmuş Azərbaycan 
Xalq Cümhuriyyəti dövlətin əsas Qanununu 
qəbul edə bilməmişdi. Beləliklə, Azərbaycan 
Respublikasının Konstitusiya quruluşunun 
tarixi, əsasən, SSRİ-nin tərkibində olduğu 
dövrə düşür.

Azərbaycanın birinci Konstitusiyası 
1921-ci il mayın 19-da I Ümumazərbaycan 
Sovetlər Qurultayında qəbul edilmişdir. 
Azərbaycan SSR Konstitusiyasının 1921-ci 
il SSR Konstitusiyasına uyğunlaşdırılmış 
yeni redaksiyası 1925-ci il martın 14-də IV 
Ümumazərbaycan Sovetlər Qurultayında 
qəbul olunmuşdur. Azərbaycan SSR-in 
1978-ci il aprelin 21-də qəbul edilmiş son 

Konstitusiyası da əvvəlki konstitusiyalar 
kimi SSRİ konstitusiyasına uyğunlaşdırılmış 
şəkildə idi. 

Müstəqil Azərbaycanın dövlət qurucu-
luğunun əsasını təşkil edən ilk Konstitusiya 
5 bölmə, 12 fəsil, 158 maddədən ibarətdir. 
2002-ci ilin avqustunda, 2009-cu ilin martın-
da və 2016-cı ilin sentyabrında referendum 
yolu ilə Konstitusiyaya əlavə və dəyişikliklər 
edildi.

Ulu öndər yeni Konstitusiyada insan 
amilini daha çox önə çəkmişdir. Müstəqil 
Azərbaycan Respublikasının yeni Konstitusi-
yasının müddəalarının üçdə birinin insan hü-
quq və azadlıqlarına həsr olunması ölkəmizdə 
bu məsələyə diqqətin əyani təzahürüdür.

İnkişaf etmiş sivil dövlətlərin təcrübəsi 
göstərir ki, hər bir dövlətin müstəqilliyini 
şərtləndirən, onu əbədiləşdirən amillər, 
ilk növbədə, qanunların aliliyinin 
təminatından, məhkəmə – hüquq islahat-
larının həyata keçirilməsi keyfiyyətindən, 
ədalət mühakiməsinin beynəlxalq tələblərə 
uyğunlaşdırılmasından çox asılıdır. Konsti-
tusiyada demokratik cəmiyyətin qurulması, 
fəaliyyət göstərməsi və inkişafı üçün bütün 
müddəalar öz əksini tapıb. Bu inkişafın əsas 
komponenti aşkar, ədalətli, səmərəli ədalət 
mühakiməsinin yaradılması məqsədi ilə olan 
məhkəmə – hüquq sisteminin islahatıdır. Hü-
quqi islahatların həyata keçirilməsi məqsədi 
ilə respublika Prezidentinin 1996-cı il 21 
fevral tarixli sərəncamı ilə Hüquqi İslahatlar 
Komissiyası yaradılmışdır. 

Ölkəmizdə ədliyyə fəaliyyətinin 
təşəkkülü və inkişafının təmin edilməsi, 
ümumiyyətlə, Ədliyyə Nazirliyinin dövlət 

strukturu kimi təşəkkül tapması da ümum-
milli liderimizin adı ilə bağlıdır. Heydər 
Əliyev Azərbaycana rəhbərliyinin bütün 
dövrlərində ədliyyə sisteminin inkişafı-
na xüsusi diqqət göstərmiş, həyata ke-
çirilmiş hüquqi islahatlar çərçivəsində 
Ədliyyə Nazirliyinin fəaliyyətində əsaslı 
dəyişikliklər aparılmış, onun üzərinə əlavə 
mühüm vəzifələr qoyulmuş, funksiya və 
səlahiyyətləri genişləndirilmişdir.

Demokratik dəyərlərə əsaslanan hüquq 
sisteminin formalaşdırılması insanların hü-
quq və azadlıqlarını müdafiə etməyə, azad, 
müstəqil ədalət mühakiməsinin bərqərar 
olmasına yönəlmiş məhkəmə-hüquq islahat-
larının həyata keçirilməsini zəruri etmişdir. 
Məhz Heydər Əliyevin uzaqgörən siyasəti və 
siyasi iradəsi dövlət quruculuğu prosesində 

ilk olaraq məhkəmə-hüquq sahəsində islahat-
ların aparılmasına başlanmasını reallaşdırdı.

Hüquqi sahədə dünya standartlarına 
uyğun islahatların mütəşəkkil aparılmasına 
xüsusi əhəmiyyət verən ümummilli liderimiz 
Hüquqi İslahat Komissiyasına rəhbərliyi 
bilavasitə öz üzərinə götürdü. Bundan 
sonra hüquq sisteminin təməlini təşkil edən 
mühüm qanun və məcəllələr qəbul edildi, 
məhkəmə və hüquq– mühafizə orqanlarının 
funksiya və səlahiyyətlərinə yenidən baxıldı. 
Həyata keçirilən əhəmiyyətli tədbirlərdən 
sonra Azərbaycanda əvvəlkindən prinsipcə 
köklü surətdə fərqlənən yeni hüquq və 3 
pilləli, müstəqil məhkəmə sistemi formalaş-
dırıldı. Bu gün qürur hissi ilə deyə bilərik ki, 
ali məqsədi insan hüquq və azadlıqlarının 
müdafiəsinə xidmət edən Azərbaycanın yeni 
hüquq sisteminin də müəllifi məhz ümum-
milli liderimiz Heydər Əliyevdir.

Hüquqi dövlət quruculuğunun 
Azərbaycan modelini yaratmış ümummilli 
lider Heydər Əliyev tərəfindən təməli qoyul-
muş məhkəmə –hüquq islahatları bu gün də 
uğurla davam edir. Sevinirik və fəxr edirik 
ki, ulu öndərin yarımçıq qalmış ideyalarını 
onun ən layiqli davamçısı Prezident İlham 
Əliyev tərəfindən uğurla həyata keçirilir. 
Bu gün ulu öndər aramızda olmasa da, 
onun əsasını qoyduğu müstəqil Azərbaycan 
dünyasının inkişaf etmiş, demokratik 
dövlətləri sırasındadır və səsi-sədası daim 
yüksəkliklərdən gəlir.

İlham Əliyevin Azərbaycan Res-
publikasının Prezidenti seçildiyi gündən 
siyasi iradəsi ilə bütün sahələrdə olduğu 
kimi, məhkəmə sistemində də əsaslı dönüş 

yaradılıb. Ulu öndərin dövlət quruculuğu 
xəttini uğurla davam və inkişaf etdirən cənab 
İlham Əliyevin Azərbaycan Respublikasının 
Prezidenti kimi fəaliyyət göstərdiyi illər 
ərzində Ədliyyə Nazirliyində və bütövlükdə, 
ölkəmizin məhkəmə-hüquq sistemində 
də əsaslı islahatlar aparılmış, bu mühüm 
sahədə fəaliyyətin təkmilləşdirilməsi, 
ədliyyə orqanlarının inkişafı, ədalət 
mühakiməsinin səmərəliliyinin artırıl-
ması, müstəqil məhkəmə hakimiyyətinin 
möhkəmləndirilməsi üzrə genişmiqyaslı 
tədbirlər həyata keçirilmişdir. Möhtərəm 
Prezidentimizin ədliyyə sisteminə göstərdiyi 
diqqət və qayğının əyani təzahürü olaraq, 
ədliyyə fəaliyyətinin normativ-hüquqi baza-
sının təkmilləşdirilməsi və ədliyyə orqan-
larının inkişafı ilə bağlı tarixi əhəmiyyətli 

sənədlər qəbul edilmişdir.
Bu gün də respublikamızda bütün 

sahələr üzrə aparılan islahatlar, qəbul olunan 
qanunlar daha da modernləşdirilərək, Avropa 
standartlarına tam uyğunlaşdırılıb. Bu 
məqsədlə, artıq yeni qanunvericilik bazası 
yaradılmışdır. Xüsusilə qeyd olunmalıdır ki, 
hakim korpusunun ən layiqli və hazırlıqlı 
hüquqşünaslarla formalaşdırılması üçün Av-
ropa Şurası ilə birgə ölkəmizdə hakimlərin 
şəffaf və ədalətli seçim proseduru işlənilib 
hazırlanmışdır. Çoxmərhələli imtahanlardan, 
tədris və stajkeçmədən ibarət olan bu seçim 
xüsusi şəffaflığına və obyektivliyinə görə 
Avropa Şurası və Avropa İttifaqı tərəfindən 
örnək kimi dəyərləndirilmiş və digər 
dövlətlərə örnək kimi tövsiyə edilmişdir.

... Dünyada hər şey dəyişir, qalan isə 
saf əməllər, xalqın Vətənin rifahı naminə 
görülən işlərdir. Belə əməl sahibləri həyat 
durduqca xatırlanır . Ulu öndər Heydər 
Əliyev nəsillərin qəlbində öz əməlləri, 
ölməz ideyaları ilə əbədi qalacaqdır. Əsrlər, 
qərinələr keçəcək, Azərbaycan xalqı yaşa-
dıqca, Heydər Əliyev də unudulmayacaq. 
Onun möhkəm özüllər üzərində qurduğu 
daxili və xarici siyasət kursu ölkəmizi daim 
irəliyə doğru aparacaq. Müdrik şəxsiyyətin 
həyatının və fəaliyyətinin bütün istiqamətləri 
xalqımızın bugünü və gələcəyi üçün nurlu 
yoldur.

İlahə ƏLƏSGƏROVA, 
Azərbaycan Respublikası 

Ədliyyə Nazirliyinin Yasamal rayon 
qeydiyyat şöbəsinin rəisi 

Heydər Əliyevin siyasi strategiyası 
xalqımızın bugünü və gələcəyi üçün 

NURLU YOLDUR

Ulu öndərin ideyaları təhsilimizə 
möhtəşəm uğurlar qazandırmışdır

�� Xalqımızın ümummilli lideri, dünya şöhrətli 
siyasət və dövlət xadimi Heydər Əliyev 14 ildir ki, cismən 
aramızda olmasa da ulu öndərin yeni qələbələrə yönəlik 
ideyaları yaşayır və ölkəmizə nailiyyətlər qazandırır. Ötən 
illərdə  görkəmli dövlət xadiminin Fəxri xiyabandakı məzarı 
xalqımızın müqəddəs ziyarətgahına, yeni nəslin Vətənə 
sədaqət andı içdiyi məkana çevrilmişdir. Builki ümummilli 
anım günü də xalqımızın ulu öndərin ölməz xatirəsinə 
tükənməz sevgisini və sonsuz ehtiramını bir daha nümayş 
etdirdi.

Müstəqil Azərbaycan dövlətinin 
memarı və qurucusu Heydər Əliyevin 
həyatı və siyasi fəaliyyəti çoxəsrlik 
dövlətçilik tariximizdə mühüm yer 
tutur. Dahi rəhbərin respublikamızda 
hakimiyyətdə olduğu bir qərinədən 
artıq dövrdə qazandığımız bütün 
nailiyyətlərin özülündə məhz Heydər 
Əliyev fenomeni, qüdrəti və dühası, 
uzaqgörənliklə yürütdüyü müdrik 
siyasi kurs dayanmışdır. 

XX əsrin 70-ci illərindən 
etibarən Azərbaycanın siyasi həyatı 
və bütünlükdə cəmiyyətimiz Heydər 
Əliyevin titanik səyləri sayəsində 
yeni implus və inkişaf parametrləri 
ilə gələcək müstəqilliyin əsaslarını 
yaratmağa yönləndirilmişdir. O 
zamandan başlayaraq Heydər 
Əliyev ideyaları həyatımızın başlıca 
gerçəkliyinə, inkişafımızın təməl 
daşına çevrilmişdir. Ulu öndərin 
Azərbaycana rəhbərlik etdiyi dövr ta-
riximizin mühüm, ən intensiv inkişaf 
mərhələsini təşkil edir. Bu mənada 
həmin dövrü tariximizin nəinki 
sürətli və hərtərəfli yüksəliş illəri, 
həm də yeni epoxa adlandırmaq olar.

Parlaq xarizma, yüksək nü-
fuz, nadir təşkilatçılıq bacarığı, 

müdriklik, yüksək intellekt, milli-
mənəvi dəyərlərə sədaqət, nova-
torluq, qətiyyətlilik və digər uca 
keyfiyyətlər ümummilli liderin 
bənzərsiz şəxsiyyətində bir-birindən 
ayrılmaz şəkildə cəmlənmişdi. 
Fəaliyyəti ilə tarix yaradan bu 
dahi insan beynəlxalq siyasətdə də 
heyranlıqla qarşılanmış, ölümündən 
sonra da daim böyük hörmət və 
ehtiramla anılmaqdadır. Bu mənada 
Azərbaycan xalqı özünü xoşbəxt 
saya bilər ki, kifayət qədər mürəkkəb 
və ziddiyyətlərlə dolu dövr kimi 
xarakterizə edilən XX əsrin son 3 
onilliyində və XXI əsrin başlanğıcın-
da Heydər Əliyev kimi qüdrətli bir 
lider ölkəmizə rəhbərlik etmişdir.

Məhz bu dahi insanın yorulmaz 
fəaliyyəti, gərgin zəhməti sayəsində 
Azərbaycan müstəqillik illərində də 
sarsıntı və böhranları qısa müddətdə 
dəf edərək sürətli, dönməz inkişaf 
yoluna qədəm qoymuşdur. Müstəqil 
Azərbaycanın qurucusu və banisi, 
dövlətçiliyimizin qarantı olmuş bu 
dahi şəxsiyyətin ölkəmiz və xalqımız 
üçün etdikləri əsrlər keçsə də tarixi 
dəyərini itirməyəcəkdir. Heydər 
Əliyevin mənəvi irsi təkcə xalqımı-

zın deyil, eyni zamanda bəşəriyyətin 
zəngin xəzinəsinə çevrilmişdir.

Xalqımıza nümunəvi xidmət 
yolunda sürətli və mötəbər karyeraya 
çatmış Heydər Əliyevin 1969-cu ildə 
Azərbaycanda siyasi hakimiyyətə 
gəlişi sovet imperiyasının sərt ideolo-
ji yasaqları şəraitində azərbaycançılıq 
məfkurəsinin, milli ruhun hədsiz 
yüksəlişinə, xalqın tarixi kökünə qa-
yıdışı prosesinə, milli dövlətçilik ar-
zularının və hisslərinin güclənməsinə 
əsaslı təkan vermişdir. O illərdə 
respublikada nizam-intizamın bərpa 
edilməsi, iqtisadiyyatın dirçəldilməsi, 
təbii ehtiyatlardan, iqtisadi, təhsil, 
elm və mədəniyyət potensialından 
yüksək səviyyədə istifadə edilməsi, 
bütün bu sərvətlərdən xalqın 
bəhrələnməsi üçün ulu öndər Heydər 
Əliyev zəruri və mümkün olan bütün 
addımları atmış, yetərli tədbirləri 
gerçəkləşdirmişdir.

Həmin dövrdə Heydər Əliyev 
uzaqgörənliklə Azərbaycan təhsilinin 
və mədəniyyətinin inkişafına xidmət 
edən çoxsaylı qərarlara da imza 
atmış, ziyalıların, xalqın müxtəlif 
təbəqələrinin diqqətini gələcək 
müstəqilliyin əsaslarını qurmağa 
yönəltmişdir. Ötən əsrin 70-80-ci 
illərində Azərbaycan elmi və təhsili, 
ədəbiyyatı, musiqisi, memarlığı, 
incəsənəti sahəsində ciddi irəliləyiş 
əldə edilmiş, ana dilimizin, tariximi-
zin, mədəni sərvətlərimizin tədqiqi 
və qorunması ilə bağlı bir sıra uğurlar 
qazanılmışdır. 

Tariximizin ən çətin  dönəmində 
böyük siyasətə qayıdan ulu öndər 
Azərbaycanın və xalqımızın nicatı, 
qurtuluşu və xoşbəxt gələcəyi naminə 
zəruri tədbirləri də dahiyanə bir 

məharətlə gerçəkləşdirmişdir. Tarixi 
zərurətin diktəsi, xalqın təkidli istəyi 
ilə 1993-cü ilin iyununda yeni əldə 
edilmiş suverenliyimizin taleyüklü 
sınaqlara məruz qaldığı bir zamanda 
müstəqil Azərbaycanın rəhbərliyinə 
qayıdan, məsuliyyətli bir missiyanı 
çiyinlərinə götürməkdən çəkinməyən 
ulu öndər Heydər Əliyev qısa zaman-
da dövlətçiliyin xilasına, ictimai-
siyasi sabitliyin bərpasına, iqtisadi 
tənəzzülün qarşısının alınmasına 
nail olmuş, milli-mənəvi, əxlaqi 
dəyərlərin deqredasiyasının qarşısını 
almışdır. 

Azərbaycanın yeni tarixinin 
mühüm reallığı ümummilli lider 
Heydər Əliyevin yaratdığı sabitlik və 
milli birliyin ölkədə siyasi, iqtisa-
di, mədəni yüksəlişi təmin etməsi, 
bu əsasda elm, təhsil, mədəniyyət, 
səhiyyə və digər humanitar sahələrin 
də dinamik inkişafında samballı uğur-
ların əldə edilməsidir. Qısa müddətdə 
sosial-iqtisadi sahədə qazanılan 
möhtəşəm yüksəliş, Azərbaycanın 
beynəlxalq arenada mövqelərinin 
güclənməsi və bu qəbildən olan digər 
amillər xalqla hakimiyyətin birliyini 
daha da möhkəmləndirmiş, ölkəni 
hərtərəfli yeniləşmə və tərəqqi yoluna 
çıxarmışdır. 

Bu gün müstəqil siyasət yürüdən, 
dünya arenasında öz siyasi və iqtisadi 
çəkisinə görə önəmli rol oynayan 
Azərbaycan dövləti ümummilli lide-
rimizin şah əsəri, xalqımıza misilsiz 
yadigarıdır. Heydər Əliyevin ideya-
larını, təməlini qoyduğu nəhəng qu-
ruculuq işlərini ən layiqli davamçısı, 
yeni təfəkkürlü siyasətçi, möhtərəm 
Prezidentimiz İlham Əliyev böyük 
qətiyyət və uğurla davam etdirir. 

Ümummilli liderin siyasi varisi İlham 
Əliyevin inamlı qələbələri, həyata 
keçirilən siyasətin xalq tərəfindən 
qətiyyətlə dəstəklənməsi onu göstərir 
ki, tariximizin Heydər Əliyev epoxası 
yüksələn xətlə davam edir.

Bu möhtəşəm uğurlar fonunda 
qazanılan nailliyyətlər sırasında 
milli təhsilmizin sürətli inkişafı da 
vurğulanmalıdır. Son illərdə digər 
sahələrdə olduğu kimi, təhsil sfera-
sında da çox böyük işlər görülmüş-
dür. Bu dövrdə 2 mindən çox orta 
məktəb binası və əlavə tədris korpusu 
tikilmiş, müasir tələblərə cavab verən 
milli dərsliklər yaradılmış və pulsuz 
olaraq şagirdlərə hədiyyə edilmişdir. 
Latın qrafikalı əlifbaya keçilməsi 
ilə əlaqədar qısa zamanda bütün 
məktəblər və kitabxanalar yeni əlifba 
ilə çap olunmuş dərslik və əlavə 
vəsaitlərlə təmin edilmişdir. İnforma-
siya-kommunikasiya texnologiyala-
rının təhsilə geniş tətbiqi biliklərin 
dərindən mənimsənilməsinə şərait 
yartmışdır.

Dövlət başçısı ölkənin bugünü-
nün və gələcəyinin onun intellektual 
potensialından asılı olduğunu önə 
çəkərək bəyan edirdi: “O ölkələr inki-
şaf edir ki, orada elmi-texniki tərəqqi 
sürətlə inkişaf edir, orada təhsilə, 
elmə, intellektual məhsulların yara-
dılmasına böyük investisiyalar qo-
yulur. Azərbaycan bu yolu seçibdir.” 
Prezident İlham Əliyevin ölkəmizə 
rəhbərlik etdiyi müddət çağdaş 
təhsilimizin tarixində vüsətli inkişaf, 
bütün sahələrdə islahatların daha da 
dərinləşməsi, ölkənin, o cümlədən də 
təhsilin elmi əsaslara söykənən dövlət 
proqramları vasitəsilə idarə olunması 
dövrü kimi xarakterizə olunur. 

Son illər təhsil tarixində təsdiq 
olunmuş dövlət proqramlarının 
reallaşdırılması nəticəsində tədris 
müəssisələrinin fəaliyyətinin yüksək 
standartlar səviyyəsinə yüksəlməsi, 
infrastrukturun müasir tələblərə uy-
ğun qurulması, təhsilin məzmununun 
yeniləşdirilməsi, əmək bazarının 
tələbatına uyğun kadr hazırlığı, təhsil 
müəssisələrinin informasiya-kom-
munikasiya texnologiyaları ilə təmin 
edilməsi, xaricdə təhsil, istedadlı 
uşaqların inkişafı, xüsusi qayğıya eh-
tiyacı olan uşaqların təhsilinin təşkili 
və digər istiqamətlərdə əhəmiyyətli 
nailiyyətlər əldə olunmuşdur. 

Ulu öndər mənalı həyatını xal-
qına həsr etmişdi, Azərbaycan üçün 
yaşamışdı, öz ideyaları, amalları, 

idarəçilik və diplomatik təcrübəsi ilə 
mükəmməl bir elmi-siyasi məktəb 
yaratmışdı. Bu gün Azərbaycanın 
milli ideologiyasını, iqtisadi-siyasi 
gerçəkliyini, mədəni həyatını özündə 
əks etdirən və möhtərəm Prezident İl-
ham Əliyev tərəfindən uğurla həyata 
keçirilən siyasi kurs da bu məktəbdən 
qaynaqlanır, gücünü- qüvvətini 
Heydər Əliyev amallarından alır. 
Xalqımız möhkəm inanır ki, bu yol 
müstəqil Azərbaycanı daha xoşbəxt 
gələcəyə qovuşduracaq. 

Gülşən ORUCOVA,  
Səbail rayonundakı 6 saylı tam 

orta məktəbin direktoru, 
Əməkdar müəllim

